














Webgunea: uema.eus · Twitter: @uema_eus · Facebook:  UEMAeuskaraz · Telegram: UEMAeus · Instagram: UEMA_eus

UEMA.eus webgunean ez ezik, 
twitter, facebook, instagram, 
telegram eta antzeko sare 
bideetan etenik gabe zabaltzen 
ditu UEMAk udalerri euskaldunei 
buruzko albisteak.

Udalerri euskaldunen berri, egunero: urte osoan zehar,  

euskara eta Covid-19a

Etxealdi betean zabaldutako ‘Etxean goxo egoteko euskarazko baliabideen zerrenda’ eta ‘Etxean 
osasuntsu mantentzeko euskarazko baliabideen zerrenda’ milaka lagunengana  
heldu dira; ostalari eta merkatarientzat ere euskarazko hainbat kartel banatu ditu UEMAk

Euskarazko hainbat bitarteko zabaldu ditu UEMAk 

Covid-19ak sortutako osasun larrialdiak eta ho-
rri aurre egiteko ezarritako neurriek goitik behera 
erasan diete udaberri honetan herritarren hizkun-
tza ohiturei. Aisialdiko eta kirola egiteko baliabide 
zein erreferentzia guztiak etxean bilatu behar izan 
dituzte, eta horretan laguntza eskaini zuen UEMAk 
martxoan, etxean goxo egoteko zein osasuntsu man-
tentzeko euskarazko baliabideak bilduz eta zabalduz, 
webgunean, sare sozialetan zein telefono taldeetan 
eta kanaleetan. Itxialdia arindu eta dendak, taber-
nak eta jatetxeak ireki ahala, berriz, merkatarien 
eta ostalarien eskura jarri zituen osasun neurrien 
inguruko kartelak. UEMAk, Bai Euskarari Elkar-
teak, Eusko Jaurlaritzak zein Nafarroako Gobernuak 
egindakoak, zehazki.  Azken biei, osasun larrialdiak 
iraun duen asteetan, adierazpenetan eta herritarre-
kiko komunikazioan euskara aintzat hartzeko eskae-
ra ere egin die UEMAk behin baino gehiagotan.


